
La stëila dl amor
Idiom: Gherdëina
Meludia:  Johanna Kostner

Oh ce scur che l ie dedora
cële ora y su al ciel.
Tan de stëiles ch'ie da udëi
che luna y stiza tan bel.

Te n colp n iel una ch'se muev,
la vën for plu injù,
semea propi ch'la vën ju da mé,
la s'fërma bel dan mi vier'.

La stëila se la rij y dij:
"T'é gën nsci coche t'ies!"
Śën la sënti te mi cuer,
la dij: "Porta amor a duc canc!"

Abrace uniun ch' anconte,
sënte l ciaut dla stëila te mé,
na stëila nasc śën te uni cuer y dij:
"T'e gën coch' t'ies!"




